4



ԱՄՓՈՓԱԹԵՐԹ
«ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ԿՈՂՄԻՑ ՎՏԱՆԳԱՎՈՐ ԱՐՏԱԴՐԱՆՔԻ  ՄԱՍԻՆ ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄՆԻՆ, ԱՅԼ ՊԵՏԱԿԱՆ  ՄԱՐՄԻՆՆԵՐԻՆ, ՏՎՅԱԼ ԱՐՏԱԴՐԱՆՔԻ  ՄԱՏԱԿԱՐԱՐԻՆ, ՍՊԱՌՈՂԻՆ ՏԵՂԵԿԱՑՆԵԼՈՒ ԿԱՐԳԸ, ԴԵՊՔԵՐԸ, ԺԱՄԿԵՏՆԵՐԸ  ԵՎ ԾԱՆՈՒՑՄԱՆ ՁԵՎԸ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ


	1. Առողջապահության նախարարություն
	13.03.2024թ.

	
	020/17294-2024

	 «Տնտեսավարող սուբյեկտների կողմից վտանգավոր արտադրանքի  մասին Շուկայի վերահսկողության տեսչական մարմնին, այլ պետական  մարմիններին, տվյալ արտադրանքի  մատակարարին, սպառողին տեղեկացնելու կարգը, դեպքերը, ժամկետները և ծանուցման ձևը սահմանելու մասին» Հայաստանի Հանրապետության կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	Ընդունվել է։

	2. Ֆինանսների նախարարություն
	15.03.2024թ.

	
	034/18236-2024

	ՀՀ ֆինանսների նախարարությունն ուսումնասիրել է  «Տնտեսավարող սուբյեկտների կողմից վտանգավոր արտադրանքի մասին Շուկայի վերահսկողության տեսչական մարմնին, այլ պետական մարմիններին, տվյալ արտադրանքի մատակարարին, սպառողին տեղեկացնելու կարգը, դեպքերը, ժամկետները և ծանուցման ձևը սահմանելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է։

	3. Էկոնոմիկայի նախարարություն
	19.03.2024թ.

	
	033/18749-2024

	1) [bookmark: _Hlk161655830]Որոշման վերնագրում, 1-ին կետում, 1-ին կետով հաստատվող կարգի վերնագրում և 1-ին կետում «Շուկայի վերահսկողության տեսչական» բառերը փոխարինել «շուկայի վերահսկողության ոլորտում տեսչական լիազոր» բառերով,
2) [bookmark: _Hlk161656874][bookmark: _Hlk161656416][bookmark: _Hlk161656230]Որոշման 1-ին կետով սահմանվող կարգի 3-րդ կետից հանել 5-րդ և 6-րդ ենթակետերը, քանի որ 5-րդ ենթակետով նախատեսված դրույթը ներառված է արդեն նույն կետի 4-րդ ենթակետում, իսկ 6-րդ ենթակետով նշված տեղեկատվությունը նախատեսված է արդեն նույն կետի 3-րդ ենթակետում,
3) Որոշման 1-ին կետով սահմանվող կարգի 5-րդ կետից առաջարկում ենք հանել «և Էկոնոմիկայի նախարարության» բառերը,
4) Որոշման 1-ին կետով սահմանվող կարգի 6-րդ կետից հանել «արտադրողների, վերամշակողների, լիազոր մարմնի և» բառերը,



5) Որոշման 1-ին կետով սահմանվող կարգի «Ծանուցում վտանգավոր արտադրանքի մասին» Ձև-ում «Վտանգավոր արտադրանքի բացասական ազդեցությունը կանխարգելող միջոցառումները» և «Վտանգավոր արտադրանքի վերաբերյալ այլ տեղեկություններ» տողերը հանել, քանի որ դրանք կրկնում են իրենց նախորդող տողերի բովանդակությունը։
	1․ Չի ընդունվել: 
Շուկայի վերահսկողության ոլորտում տեսչական լիազոր մարմին է հանդիսանում Շուկայի վերահսկողության տեսչական մարմինը:
2․ Ընդունվել է: 
Ենթակետերը միավորվել են: 

3․  Ընդունվել է։


4. Չի ընդունվել։ 
Կարգավորումը բխում է «Շուկայի վերահսկողության մասին» օրենքի 9-րդ հոդվածի 4-րդ մասից։


5․ Ընդունվել է։ 
Նույնաբովանդակ կարգավորումները միավորվել են։

	4. Շուկայի վերահսկողության տեսչական մարմին
	19.03.2024թ.

	
	60.2/18937-2024

	«Տնտեսվարող սուբյեկտների կողմից վտանգավոր արտադրանքի մասին շուկայի վերահսկողության տեսչական մարմնին, այլ պետական մարմիններին, տվյալ արտադրանքի մատակարարին, սպառողին տեղեկացնելու կարգը, դեպքերը, ժամկետները և ծանուցման ձևը սահմանելու մասին» ՀՀ կառավարության որոշման նախագծի (այսուհետ՝ Որոշում)  վերաբերյալ ՀՀ շուկայի վերահսկողության տեսչական մարմինն առաջարկում է Որոշման կարգի 6-րդ մասում «սկսում է» բառը փոխարինել «պարտավոր է» բառերով։
	[bookmark: _GoBack]Ընդունվել է ի գիտություն։ Պարտավորությունը ամրագրված է օրենքով, իսկ կարգով «սկսում է» եզրույթը կիրառվում է զուտ գործողությունների մեկնարկի պահը ամրագրելու նկատառումներից ելնելով, որը բովանդակային առումով, կարծում ենք, իր բնույթով հանդիսանում է նույն պարտավորությունը։

	5. Արդարադատության նախարարություն
	11.04.2024թ.

	
	035/24638-2024

	1. Նախագծի 1-ին կետում «հաստատել» բառն անհրաժեշտ է փոխարինել «սահմանել» բառով, նկատի ունենալով նախագծի վերնագիրը:

	Ընդունվել է։

	[bookmark: _Hlk164282832]    2.   Նախագծով հաստատված հավելվածի (այսուհետ՝ Հավելված) վերնագրից անհրաժեշտ է հանել «ԿԱՐԳ»  և «ՍԱՀՄԱՆԵԼՈՒ ՄԱՍԻՆ»  բառերը, հիմք ընդունելով Նախագծի լիազորող նորմ հանդիսացող «Շուկայի վերահսկողության մասին» օրենքի 7-րդ հոդվածի 1-ին մասի 3-րդ կետը: Միաժամանակ հայտնում ենք, որ անհրաժեշտ է Հավելվածի 1-ին կետի «Սույն կարգը սահմանում է» բառերը փոխարինել «Սույն հավելվածով սահմանվում է» բառերով:
	Ընդունվել է։

	    3.   (…) Նախագծին կից Ձև 1-ում նշվել է վտանգավոր արտադրանքի մասին ծանուցելու պարագայում անհրաժեշտ տեղեկատվություն, որը բացակայում է Հավելվածի 3-րդ կետում:

	Ընդունվել է։

	    4.  Հավելվածի 2-րդ կետի համաձայն՝ (…) Նշված կարգավորման մեջ անհրաժեշտ է հստակեցնել, թե ինչ եղանակով է տնտեսավարող սուբյեկտը ներմուծված, արտադրված, վերամշակված, պատրաստված կամ իր վաճառած արտադրանքը վտանգավոր լինելու պարագայում ծանուցում տեսչական մարմնին, այլ պետական մարմիններին և արտադրանքի մատակարարին:
	Ընդունվել է։

	    5.  Հավելվածի 5-րդ կետի համաձայն՝ Սպառողներին վտանգավոր արտադրանքի վերաբերյալ տեղեկատվության մասին ծանուցվում է տնտեսվարող սուբյեկտի պաշտոնական կայքում (առկայության դեպքում), www.azdarar.am կայքում, Տեսչական մարմնի պաշտոնական կայքում, զանգվածային լրատվության միջոցներով և սոցիալական հարթակներում հրապարակելու միջոցով:
Այս կապակցությամբ հարկ է նկատի ունենալ «Շուկայի վերահսկողության մասին» օրենքի 10-րդ հոդվածի 4-րդ մասը, համաձայն որի՝ Եթե վտանգավոր արտադրանքը հասել է սպառողին, ապա տնտեսավարող սուբյեկտն օրենքով սահմանված կարգով սպառողներին տեղեկացնում է հետկանչման պատճառների մասին՝ նախազգուշացնելով նրանց հնարավոր ռիսկերի մասին, և անհրաժեշտության դեպքում հետ է կանչում արդեն առաքված արտադրանքը, եթե անվտանգության բարձր մակարդակի ապահովման համար այլ միջոցները բավարար ազդեցություն չունեն: Նշվածից պարզ է դառնում, որ տնտեսավարող սուբյեկտն ոչ միայն պարտավոր է հետ կանչել վտանգավոր արտադրանքը, այլև պարտավոր է սպառողներին տեղեկացնել հետկանչման պատճառների մասին՝ նախազգուշացնելով նրանց հնարավոր ռիսկերի մասին, ուստի գտնում ենք, որ սպառողներին վտանգավոր արտադրանքի վերաբերյալ տեղեկատվության մասին ծանուցման ձևն ունի լրամշակման կարիք:

	Չի ընդունվել։ 
«Շուկայի վերահսկողության մասին» օրենքի 7-րդ հոդվածի 1-ին մասի 3-րդ կետի համաձայն՝ տնտեսավարող սուբյեկտների կողմից վտանգավոր արտադրանքի մասին լիազոր մարմնին, այլ պետական մարմիններին, տվյալ արտադրանքի մատակարարին, սպառողին տեղեկացնելու կարգը, դեպքերը, ժամկետները և ծանուցման ձևը հաստատվում է կառավարության կողմից: Այսինքն լիազորող նորմը վերաբերում է միայն վտանգավոր արտադրանքի  մասին տեղեկացնելու կարգին, դեպքերին, ժամկետներին և ծանուցման դեպքին, իսկ հետկանչի վերաբերյալ ծանուցումը, ըստ էության, դուրս է սույն Նախագծի կարգավորման առարկայից։



